
Gwn haeux ndaej le, catcak heuj, Denhgen ciuq
gingq cazyawj diuz heuj bonjfaenh, de youh raen
gvaengxda bonjfaenh geij ngoenz neix foeg haujlai,
cungj dwg aenvih ninz mbouj ndei yinxhwnj hane.
Guh sat doenghgij saeh neix le, Denhgen youh dwk
dienhvah hawj baih yihyen. Denhgen dingq gij
singyaem ndaw dienhvah, hoeng Denhgen mbouj
roxyiuj baihhaenx dwg bouxlawz ciep dienhvah,
lumjnaeuz dwg boux baengzyoux Denhgangh ndeu,
han naeuz vunz lijdwg yienghhaenx, mbouj miz
gijmaz bienqvaq. Denhgen dwg doq dwk dienhvah
doq daj ndaw daehdajcawx dawz gij doxgaiq youq
ndaw cauhsi cawx haenx okdaeuj. Denhgen gig
yousim bingz laeujsigloux gvanswnghyenz haenx,
hoeng mbouj miz maz saeh law. Denhgen gig haengj
gij laeujsigloux cungj baiz neix, daj iq daengz hung,
de haemq haengj cungj baiz Gvanswnghyenz neix.
Hix couh dwg youq seizneix, Denhgen sawqmwh
youq ndaw daehdajcawx daj cauhsi daiq ma haenx
fatyienh aen soujgih ndeu, de cingq dawz gij doxgalq
daj ndaw cauhsi cawx ma haenx baez gaiq baez gaiq
mbon okdaeuj, couh yawjraen aen soujgih neix lo.
Gij yienghceij aen soujgih neix caeuq aen soujgih
Denhgen ca mbouj geijlai, Denhgen geij ngoenz neix
aenvih yietnaiq mbouj ndei le, cungj dwg miz di
moengzloengz he, de dawz sou]glh aeu okdaeuj
cuengq youq gwnz daizhaeux seiz, lij caengz
roxnyinh daengz mbouj dwg aen soujgih bonjfaenh.
De bae funghda]CdW] raix raemx seiz, cij raen gwnz
daizhaeux baij miz song aen soujgih. Denhgen
roxnyinh geizheih, baenzlawz lai aen soujgih ndeu
okdaeuj. Denhgen fwngz gaem aen soujgih neix,
byaij bae gwnz congz ninz yaep ndeu, de hai aen
soujgih mbouj rox dwg aen bouxlawz neix. Aen doz
bingzmu ndaw soujgih dwg bouxsai hauxseng daenj
ndang niuzcaij lamz ndeu. De youh gven soujgih
bae, siengjsiengj le, youh dwkhai, youh yawjyaw;
bouxsal hauxseng daen] baenz ndang buh niuzcaij
lamz neix. Ciep roengzdaeuj, Denhgen fan yawj gij
doengsaenq moegloeg ndaw soujgih neix, gwnzde
cungj dwg doenghglj mingzcoh sengswiswt haenx.
Gelj ngoenz neix lienzdaemh doek fwn, dlenhelq miz
di nit, hoeng aen ndangdaej Denhgen ndei raixcaix,
mwh seizdoeng de lij bae youzraemx, ndigah di nit
neix doiq de mbouj suenq gijmaz, hoeng Denhgen
lijdwg youq rog buhbeu lamzdiuz longz geu
buhlaengj mong mbhang ndeu.

Denhgen laep lwgda yaep ndeu, hoeng de baez
laep Iwgda couh yawjraen Denhgangh daeggo ninz
youq glzhaenx ndaw ndaeng caeuq gwnz ndang
cungj cap miz haujlai dluzguen], doengh diuzguenj
haenx cungj caeuq aen yizgi gyaeujcongz doxlienz
dwk, miz aen yizgi ndeu lij cingq mbouj dingz dwk
ok bop. Denhgen fwngz ndeu demh youq laeng
gyaeuj, yungh lingh fwngz rod loengh gij byoem
bonjfaenh, doeklaeng de youh naengh hwnjdaeuj,
fan bae foek dauq cimyawj aen soujgih ndaw fwngz,
de siengj loengh cingeuj, aen soujgih lai okdaeuj
neix dwg ok gijmaz saeh la, baenzlawz ndaej youq
ndaw daeh bonjfaenh ne? Denhgen youh hwnjdaeuj,

byaij bae funghdajcawj. Denhgen cimyawj aen daech
daj cauhsi daiq ma neix ngeizvaeg yaep ndeu,
yienzhaeuh hai bingz laeujsigloux, de gig siengj gwn
gaemz ndeu.

Gaiqgfaexsaek bingz laeujsigloux gig vaiq couh
hai ndaej okdaeuj, de gaem bingz ndumq gwn
gaemz ndeu, roxnyinh feihdauh ndei raixcaix, de
youh caiq ndumq gaemz ndeu, yienzhaeuh youh
yungh gaiqfaexsaek saek ndei bingzlaeuj. Denhgen
roxnyinh bonjfaenh wnggai bae ninz yaep ndeu, ninz
yaep ndeu caiq gangj, haWJ aen uk cingsingj
yaepyet, ndeindei siengjsiengj dwg ok gijmaz saeh
la. Caj yaep ndeu de lij aeu bae feihgihcangz baez
ndeu, mehyah Denhgen banhaemh aeu dauqma,
riengzlaeng, de lij aeu youq ndaw yihyen buenx
congz. Youq yihyen buenx congz hix mbouj miz
gijmaz, cijdwg daengz lajbonghhwnz le, Denhgen gig
lau bae aen diengzhaex byai lajroq laepngaungau
haenx. Yienznaeuz banhaemh doengh boux husw
haenx cungj youq, hoeng Denhgen cungj roxnymh
ndaw dlengzhdex lumjnaeuz miz gijmaz doxgaiq nei.
Lij miz couh dwg aen dendih yihyen, Denhgen
banhaemh hix gig lau naengh aen dendih haenx.
Denhgen mbouj haengjheiq yihyen, gizsaed boux—
lawz cungj mbou] haengjhelq yihyen.

Denhgen siengj hawj bonjfaenh geiq ndaej
hwnj, vihmaz lai ok aen soujgih neix, aiq dwg youq
seizlawz deng vunz cuengq youq ndaw daehdajcawx
bonjfaenh luba. Denhgen siengj hwn]danJ lo,
bonjfaenh bae ylhyen seiz, cingq miz geij boux vunz
gvaqdaeuj yawj Denhgangh daeggo, geij boux vunz
haenx 11] cawx le vasien caeuq lwgmak, yienzsaek
cungj gig ndeiyawj, cungj cuengq youq gwnznamh
gaenh conghcueng baihhaenx, giz deihfueng haenx
lij miz aen daeh wnq, dangyienz aen daeh Denhgen
daj cauhsi daiq ma haenx hix cuengq youq gizhaenx.
Denhgen mbouJ roxnaj geij boux vunz haenx, hoeng
de roxyiuj, geij boux vunz haenx dwg gij baengzyoux
Denhgangh daeggo, gyoengqde caez bae ep bya, ceiq
gyae lij bae daengz aen daemzmbwn laj dinbya
Byabozngdazfungh gvaq, gyoengqde youq nghdeHX
lij gangj daengz Mehvuengzsae caezgya cungj
nyinhnaeuz, Mehvuengzsae cij mbouj gvaq dwg
mehvunzlanh caeuq haujlai  goengvunzlanh ninz
gvaq hane. Denhgen roxnyinh aen soujgih neix, aiq
dwg gyoengqde ndawde boux ndeu, hoeng Denhgen
siengj mbouj hwnjdaeuj lo. Boux vunz neix vihmaz
dawz soujgih cuengq haeuj ndaw daehdajcawx
bonjfaenh daeuj ne, aiq dwg swnhfwngz cuengqcak
hane, hoeng Denhgen siengj mbouj hwnjdaeuj lo,
gwnznamh seizhaenx cuengq le gijmaz doxgaiq,
beijlumj dwg mbouj dwg cinggngamj hix cuengq miz
daehdajcawx bouxwnq, cij miz yienghneix, cij aiq
deng cuengq loek daeh. Denhgen daenj buh le,
roengz laeuz hai ci bae feihgihcangz. Aenci Denhgen
couh dingz youq laj go faexvaiz laj laeuz, hai douci
seiz, Denhgen doeksaetyat, miz gijmaz doxgalq daj
gwnz ci fwt mbin roengzdanJ, fat ok gij singyaem
yiengj raixcaix. Denhgen siengj yaep ndeu, roxnylnh
haengjdingj mbouj dwg roeggap, aen siujgih neix
miz haujlai roeggaencaengh. Mwh doengxngoenz,
gyoengqde youq gwnznamh doq yamq iq byaij—
dedded doq ngaek gyaeu] degdeg gvaqdaeuj ra
doxgalq gwn, conghbak caeuq gij nyauj gyoengqde
cungj dwg saek hoengz. (2)




